




Uvodna riječ

Godina za nama bila je izazovna, dinamična i motivirajuća. Upoznali
smo nove, divne ljude i proširili krug organizacija i pojedinaca sa kojima
sarađujemo, ojačali smo svoj volonterski sektor, te uspjeli realizovati
sve projektno planirane aktivnosti, ali i biti aktivni na drugim "nepro-
jektnim" poljima. 

Tako smo sa kolegama/icama iz drugih organizacija uspješno orgni-
zovali kampanju "Jedna milijarda ustaje" na Trgu krajine u Banjaluci;
uključili se u kampanju "Evropska sedmica protiv rasizma"; sadnju
drveća u sklopu akcije "Let's Do It – milion sadnica za 1 dan"; proteste
Evropske federacije novinara, ispred zgrade Evropske komisije u
Briselu, zbog izricanja drastičnih zatvorskih kazni petorici turskih nov-
inara; organizaciju velikog međunarodnog mirovnog događaja Sarajevo
2014, itd. 

Pored toga, u 2013. godini nastavili smo sa realizacijom projekata
"Žena i pravo danas" i "X-Press: društveno uključivanje putem medija",
te počeli realizaciju novih projekata: "PRO Budućnost", projekta "IN",
usmjerenog na ravnopravnu integraaciju i poboljšanje položaja osoba
sa invaliditetom u našem društvu, te projekta "Ženska strana politike
II". 

Postoji puno stvari o kojima bi se moglo pisati u Uvodnoj riječi
godišnjeg izvještaja jedne organizacije, jer se puno stvari desilo tokom
12 mjeseci našeg rada. Ali Uvodna riječ je prostor koji želimo iskoristiti
da se od srca zahvalimo svim ljudima sa kojima smo radili, koji su na
ovaj ili onaj način, podržali naše aktivnosti, i bez kojih sve što radimo
ne bi imalo smisla. 

Prioriteti i problemi koje nastojimo riješiti se mjenjaju. Ali ne i prin-
cipi i vrijednosti u koje vjerujemo. A vjerujemo da samo zajedno
možemo na bolje mijenjati društvo u kojem živimo. U kojem će svako,
bez obzira na svoj socijalni status, rod, nacionalnu ili religijsku pripad-
nost, živjeti život dostojan čovjeka, bez diskriminacije, omalovažavanja
i nasilja. 

Dragana Dardić

O NAMA

Helsinški parlament građana (HPG) Banja Luka je registrovan 16. avgusta 1996. godine kao
lokalna nevladina organizacija u Republici Srpskoj/Bosni i Hercegovini. Od tog vremena HPG
Banja Luka je aktivno uključen u promociju, jačanje i povezivanje civilnih inicijativa na lokalnom
i regionalnom nivou i radi na pomirenju i osnaživanju marginalizovanih društvenih grupa za
političko djelovanje. 

Naša misija: HPG je organizacija koja podržava i stimuliše autonomnost i slobodu svih
građana, uključivanjem marginalizovanih društvenih grupa, naročito žena i mladih, u
demokratske procese.

Naša vizija: Društvo jednakih mogućnosti za sve.

Prioriteti djelovanja Helsinškog parlamenta građana Banja Luka: 

• Osnaživanje marginalizovanih grupa, posebno žena, mladih i manjinskih grupa, za političko

djelovanje i unapređenje svog položaja u društvu,

• Uticaj na institucije vlasti u Bosni i Hercegovini radi unapređenja zakona i javnih politika
prema ovim grupama,

• Povećanje zastupljenosti i bolja prezentacija žena, mladih i manjina u medijima,

• Jačanje svijesti građana i građanki u Bosni i Hercegovini o diskriminaciji marginalizovanih
grupa i mehanizmima zaštite njihovih prava, 

• Jačanje saradnje sa drugim organizacijama i institucijama u Bosni i Hercegovini, ali i na
međunarodnom nivou,

• Približavanje obrazovnih programa, literature, znanja i vještina u vezi sa izgradnjom mira,
razvojem civilnog društva i ljudskim pravima građanima i građankama BiH,

• Kontinuirano usavršavanje osoblja Helsinškog parlamenta građana Banja Luka i rad na
održivosti organizacije.

HPG Banja Luka je u 2013. godini provodio svoje aktivnosti u tri programska područja:

• Jačanje civilnog društva i transformacija javne vlasti u servis građana

• Zalaganje za rodnu jednakost 

• Stvaranje uslova za intenzivnije uključivanje mladih u javni život 

Edukativni programi – HPG Banja Luka okuplja trenerice i trenere
koji za potrebe naše i drugih organizacija vode obuku iz oblasti: jačanja
kapaciteta nevladinih organizacija (strateško planiranje, fundraising,
kampanja, odnosi s javnošću...), nenasilne komunikacije, rješavanja
sukoba, ljudskih prava i ravnopravnosti polova. Na ovaj način HPG
Banja Luka promoviše svoje ciljeve i politiku i drugim društvenim gru-
pama koje nisu direktno obuhvaćene projektima, a doprinosi i finansi-
jskoj održivosti organizacije.

POSTIGNUĆA

Od svog osnivanja, 1996. godine, do danas, Helsinški parlament građana je implementirao više
od 60 projekata na lokalnom i regionalnom nivou, usmjerenih na osnaživanje različitih marginali-
zovanih grupa za aktivniji angažman u javnom i političkom životu. Kao najznačajnija postignuća
našeg rada izdvajamo: 

1. Organizacija prvog poslijeratnog susreta mladih u BiH i osnivanje Omladinske mreže BiH koja
djeluje i danas i broji oko 1000 članova, omladinskih organizacija i pojedinaca; 

2. Osnivanje Akademije za mlade političke lidere/ice (Akademiju danas vodi nevladina organi-
zacija Perpetuum mobile iz Banjaluke); 

3. Podrška registraciji Saveza nacionalnih manjina Repbulike Srpske i uspješno zagovaranje
donošenja Zakona o pravima pripadnika nacionalnih manjina u RS; 

4. Iniciranje uvođenja posebne emisije o nacionalnim manjina na javnom servisu RTRS (emisija
Bono Homo se više ne emituje na televiziji RS, dok se emisija Korijeni, posvećena nacionalnim
manjina, i danas emituje jednom mjesečno na radiju RS); 

5. Pokretanje pitanja i diskusije o diskriminirajućoj odredbi “Ostali” u Ustavu BiH; 

6. Zagovaranje i podrška osnivanju Savjeta nacionalnih manjina, kao posebnog savjetodavnog ti-
jela Narodne skupštine RS; 

7. Iniciranje i potpisivanje Memoranduma o saradnji između Banjaluke i Pule (Memorandum je
potpisan 28. marta 2011. godine s ciljem promocije multikulturalizma, interkulturalnog di-
jaloga i poboljšanja prekogranične saradnje između pripadnika nacionalnih manjina); 

8. Omladinska kampanja “Vratite nam prostore” u kojoj smo aktivno učestvovali, rezultirala dod-
jeljivanjem prostora omladinskim organizacijama u 11 opština u BiH (2000); 

9. U saradnji sa Gradskom upravom Banja Luka, Helsinški parlament građana je 2003. godine
pokrenuo Bilten grada Banja Luka koji se i danas štampa jednom mjesečno;

10. Učešće u zagovaračkim akcijama u vezi sa usvajanjem Zakona o ravnopravnosti polova 2003.
godine; 

11. Analiza primjene Zakona o ravnopravnosti polova sa aspekta sudske prakse, i na osnovu analize
2009, iniciranje donošenja izmjena i dopuna Zakona o ravnopravnosti polova BiH (naš najz-
načajniji amandman koji je usvojen i ugrađen u izmjene i dopune Zakona odnosi se na obavezu
državnih tijela na svim nivoima organizacije vlasti i tijela lokalne samouprave da osiguraju za-
stupljenost od 40% manje zastupljenog pola u upravljanju, procesima odlučivanja i predstavl-
janju); 

12. Učešće u pripremi Gender akcionog plana BiH; 

13. Koordinacija i izrada Alternativnog izvještaja o implemntaciji CEDAW i stanju ženskih ljudskih
prava u BiH 2010. godine (izvještaj je predstavljen Komitetu CEDAW u Ženevi u julu 2013); 

14. Iniciranje i izrada (u saradnji sa ženskim nevladinim organizacijama u BiH) Platforme ženskih
prioriteta za ustavne promjene sa amandmanima na Ustav BiH iz rodne perspektive (2013).
Dio amandmana je Komisija za ostvarivanje ravnopravnosti polova uputila Savjetu ministara
kao oficijelnom predlagaču kolegijumu Zastupničkog doma Parlamentarne skupštine BiH; 

15. Dostavljanje amandmana na Porodični zakon RS s ciljem definisanja kategorije samohrani
roditelj u zakonskom tekstu u skladu sa realnim stanjem na terenu i potrebama samohranih
roditelja, te iniciranje da se u RS uspostavi Alimentacioni fond (izmjene i dopune
Porodičnog zakona još nisu ušle u skupštinsku proceduru); 

16. Potpisivanje Memoranduma o saradnji sa Zavodom za zapošljavanje RS s ciljem poboljšanja
položaja samohranih majki na tržištu rada (potpisan u junu 2012); 

17. Učešće u “Globalnom monitoringu medija 2005 (GMMP)”, u kojem je, pored BiH, učestvo-
valo 75 zemalja iz cijelog svijeta; 

18. Kao članica Koalicije nevladinih organizacija BiH "Raditi i uspjeti zajedno" učestovali smo
u izradi "Sporazuma o saradnji između Vijeća ministara Bosne i Hercegovine i nevladinog
sektora u BiH”, "Strategije razvoja nevladinog sektora u BiH", "Kodeksa za nevladin sektor
u BiH" i "Standarda kvaliteta usluga između Vijeća ministara BiH i nevladinog sektora u
BiH".

19. Ustanovljavanje novinarske nagrade “Srđan Aleksić” za profesionalno i angažovano izvješ-
tavanje o marginalizovanim grupama u BiH (od 2011. organizovali smo tri ceremonije dod-
jele novinarskih nagrada, a od septembra 2013. godine nagrada je “vlasništvo” Mreže za
izgradnju mira BiH); 

20. Ustanovljavanje Ženske političke akademije za mlade žene iz političkih partija i organizacija
civilnog društva (početkom 2014. upisana je II generacija polaznica); 

21. Iniciranje i osnivanje Ženske alternativne vlade BIH kao neformalnog tijela na političkoj
sceni BiH (Vlada je zvanično promovisana u jesen 2012); 

22. Nominacija Slađane Ujić, članice Ženske alternativne vlade BiH i predsjednice udruženja
SNOP iz Rogatice za “Nagradu za žensku kreativnost u ruralnom životu” (Slađana Ujić je
prva žena iz BiH koja je dobila ovu značajnu nagradu i priznanje); 

23. Umrežavanje i jačanje kapaciteta najmanje 100 organizacija civilnog društva u BiH, kroz
edukacije i podjelu malih grantova; 

24. Izbor da obavljamo funkciju sekretarijata Mreže za izgradnju mira; 

25. Kao svoja postignuća naveli bismo i brojna istraživanja i analize na kojima smo radili, što je
rezultiralo objavljivanjem 35 publikacija koje su dostupne na našem web sajtu. Prema dos-
tupnim serverskim podacima najveći broj posjeta web sajtu organizacije odnosi se upravo
na rubriku Publikacije i preuzimanje (download) dostupnih publikacija.

26. Posjedovanje biblioteke sa preko 2500 naslova u oblasti ženskih ljudskih prava, nasilja/ne-
nasilja, prava, filozofije, političkih nauka, LGBT, ljudskih prava, koji se mogu iznajmiti i služe
kao resursi za analize i pisanje naučno istraživačkih radova u društvenim oblastima.

27. Kroz neformalnu koaliciju nevladinih organizacija podržali pripremu i pisanje Izvještaja u
sjeni o napretku BiH za 2013: http://cps.ba/wp-content/uploads/2013/12/SHADOW- 

REPORT_final.pdf

Programsko područje: 

Jačanje
civilnog
društva i
transformacija
javne vlasti
u servis
građana

Ciljevi ovog programskog područja su izgradnja i
jačanje demokratije kroz podizanje svijesti građana o
demokratskim principima i procesima, ohrabrivanje
građana da pokreću različite inicijative i učestvuju u
donošenju odluka na svim nivoima vlasti. Kroz različite
aktivnosti u okviru ovog programskog područja nasto-
jimo uspostaviti što bolju saradnju između građana i in-
stitucija vlasti. 

U okviru programskog područja u 2013. godini reali-
zovali smo projekat "Recepti za mir", započeli imple-
mentaciju projekata "IN- Implementacija UN konvencije
o pravima osoba sa invaliditetom" i "PRO Budućnost", i
nastavili realizaciju projekta "X-press II: socijalna inkluz-
ija kroz medije". 

RECEPTI ZA MIR 

Helsinški parlament građana Banja Luka realizovao je, tokom druge polovine 2013. godine,
projekat “Recepti za mir”, koji je finansijski podržala Ambasada Sjedinjenih Američkih Država u
Bosni i Hercegovini. Projekat je bio namjenjen promociji kulture dijaloga i multikulturalnosti kroz
saradnju i povezivanje mladih iz četiri grada Bosne i Hercegovine. 

AktivNosti:

• U sklopu projekta održana su 3 kampa za 40 mladih iz Jajca, Milića, Mrkonjić Grada i Kladnja.
Pored edukativnih radionica iz oblasti interkulturalnog učenja, diskriminacije, te online akti -
vi zma i rodne ravnopravnosti, učesnici su imali priliku i da iskažu svoje stavove kroz niz
kreativnih radionica fotografije, slikarstva i pisanja mirovnih recepata. 

• Prvi kamp održan je na Plivskim jezerima od 4. do 7. jula i okupio je 26 djevojaka i mladića
uzrasta od 14 do 25 godina iz Mrkonjić Grada i Jajca, dok je na kampu u Milićima učestvovalo
20 mladih istog uzrasta iz Bratunca, Milića, Bosanske Krupe, Sarajeva i Srebrenice. Učesnici
oba kampa susreli su se zajedno na završnoj aktivnosti u Banjaluci krajem novembra kada
su im dodjeljene i diplome „Kuhara za mir“. Konferencija u Banjaluci bila je specifična i po
tome što su učesnici dobili priliku da primjenom „Human library“ metode, razgovaraju sa
veteranima proteklog rata iz ReMi mreže. 

• Sve tri aktivnosti obilovale su različitim debatama, filmskim projekcijama i volonterskim ak-
cijama koje su doprinijele stvaranju komunikacije i povjerenja među mladima iz ovih
gradova.

Konferencija u Banjaluci, novembar 2013.

• U sklopu „Recepata za mir“ ustanovljena je i online zajednica kroz koju su učesnici razmjenji -
vali, ne samo inforamcije u vezi sa projektnim aktivnostima, već i druge korisne podatke i
razmišljanja. 

• Jedan od rezultata zajedničkog druženja i učenja je i kreiranje publikacije sa receptima za
mir. 

• Pored projektnih aktivnosti, projekat je predstavljen i na sajmu grantija Američke ambasade
u septembru 2013. godine na kojem je pored naše, učestvovalo još 50 organizacija iz cijele
države. 

REzuLtAti:

• 40 mladih iz Jajca, Mrkonjić Grada, Milića, Bratunca, Srebrenice, Sarajeva i Bosanske Krupe
upoznato sa konceptima interkulturlanog učenja, ravnopravnosti i nediskriminacije i mode -
lima on-line aktivizma

• Uspostavljena saradnja sa organizacijama „Omladinski Centar Jajce“, OC „Centar“ Mrkonjić
Grad, UG „Odisej“ Bratunac i UG „Jednakost“ Milići

• Online zajednica, uspostavljena u toku projekta, nastavila da funkcioniše i povezuje kako
učesnike kampova, tako i druge mlade iz zemlje i regiona

• Odštampana i distribuirana publikacija „Kuhar za mir“ sastavljena od niza recepata koje su
osmislili sami učesnici kampova. 

PROJEKAT IN

Početkom jula 2013. godine Helsinški parlament građana Banja Luka, u partnerstvu sa Orga-
nizacijom amputiraca „UDAS”, Savezom udruženja za pomoć mentalno nedovoljno razvijenim
licima RS, Savezom paraplegičara i oboljelih od dječije paralize FBiH i Udruženjem slijepih Kanto -
na Sarajevo, počeo je sa realizacijom dvogodišnjeg projekta pod nazivom „IN – Implementacija
UN Konvencije o pravima osoba sa invaliditetom u BiH”. 

Cilj projekta je da doprinese ravnopravnoj integraciji osoba sa invaliditetom (OSI) u društvene
procese i obezbijedi jedinstveno uživanje prava i sloboda OSI na cijeloj teritoriji BiH. Svrha projekta
je poboljšanje uslova života osoba sa invaliditetom, kroz usklađivanje domaćeg zakonodavstva sa
UN Konvencijom, jačanje kapaciteta organizacija osoba sa invladitetom, njihovo umrežavanje i
afirmaciju koncepta ljudskih prava kao glavnog pristupa u rješavanju problema osoba sa inva-
liditetom.

AktivNosti:

• Na početku realizacije projekta u Sarajevu je održan prvi sastanak sa partnerskim orga-
nizacijama s ciljem dogovora o realizaciji projektnih aktivnosti, podjele obaveza i odgov-
ornosti i potpisivanja Protokola o saradnji. 

• Osnovane su radne grupe za analizu usklađenosti BiH zakonodavstva sa uN konvenci-
jom o pravima osoba sa invaliditetom u BiH u 5 oblasti (socijalna zaštita, zdravstvo, obra-
zovanje, zapošljavanje i kultura i sport) i prvi sastanak radnih grupa održan je u oktobru u
Banjoj Luci. Cilj sastanka bio je kreiranje metodologije za analizu BiH zakonodavstva, selek-
cija zakonskih akata koji će biti podvrgnuti analizi i podjela odgovornosti i obaveza unutar
radnih grupa. 

• S ciljem organizovanja što efikasnijih treninga za predstavnike organizacija osoba sa inva-
liditetom osnovan je tim za treninge, koji je na zajedničkom sastanku održanom u Ba -
njoj Luci imao zadatak razviti metodologiju rada na treninzima, predložiti listu trenera
uključujući osobe sa invaliditetom, kreirati kriterije za odabir učesnika treninga, napraviti
listu organizacija osoba sa invaliditetom koje bi mogle učestvovati na treninzima, kreirati
aplikacionu formu i budžet koji će se koristiti na treninzima i za kasniju dodjelu grantova i
razviti način praćenja i evaluacije dodijeljenih grantova.

• Urađena je web stranica projekta iN – www.ukljuci.in na kojoj se redovno razmjenjuju info -
rmacije i vijesti relevantne za osobe sa invaliditetom. Pored redovnih izvještaja o realizaciji
projektnih aktivnosti na web stranici se takođe nalaze različiti dokumenti i publikacije kao
što su zakoni, strategije, akcioni planovi i politike koji se odnose na prava osoba sa invalidite-
tom. Posebna rubrika namjenjena je Vijeću za osobe sa invaliditetom BiH kao glavnom ko-
ordinatornom tijelu zaduženom za praćenje implementacije UN Konvencije. 

• Održan je deseti sastanak vijeća za osobe sa invaliditetom, a prvi po redu u okviru pro-
jekta iN. Članovi Vijeća su diskutovali o pripremi izveštaja za 2013. godinu kao i temeljnijem
praćenju sprovođenja Politike u oblasti invalidnosti, entitetskih strategija i UN Konvencije o
pravima osoba sa invaliditetom za čiju svrhu su formirane radne grupe. Dio sastanka bio je
posvećen kreiranju operativnog plana za 2014. godinu i planiranju promotivnih aktivnosti
Vijeća. Podrška radu Vijeća za osobe sa invaliditetom BiH od jula 2013. godine obezbjeđena
je u okviru projekta IN. 

• S ciljem bolje vidljivosti izrađen je promotivni materijal projekta iN koji uključuje fascikle,
kese, blokove za pisanje, šolje i olovke. Materijal će biti korišten na svim aktivnostima pro-
jekta kao što su treninzi, sastanci itd. U okviru promotivnih aktivnosti vijeća za osobe sa

invaliditetom BiH izrađeni su promotivni flajeri sa opisom aktivnosti i poljem djelovanja
Vijeća. Flajer je distribuiran prilikom obilježavanja 3. decembra, Međunarodnog dana osoba
sa invaliditetom u Sarajevu, Brčko Distriktu i Banjoj Luci. 

• Prvi od deset planiranih treninga za predstavnike organizacija osoba sa invaliditetom
na temu „Pisanje prijedloga projekata i izrada lokalnih akcionih planova u oblasti in-
validnosti“ održan je u Banjoj Luci od 13. do 15. decembra 2013. godine. Na treningu je
prisustvovalo 18 učesnika koji su imali priliku steći osnovna znanja u pisanju projekata i up-
oznati se sa procedurama donošenja lokalnih akcionih planova u oblasti invalidnosti. Cilj
treninga je da ojača kapacitete organizacija osoba sa invaliditetom, a pogotovo onih iz manjih
lokalnih zajednica i koje do sada nisu imale priliku da učestvuju u sličnim aktivnostima. 

Trening „Pisanje prijedloga projekata i izrada lokalnih akcionih planova u oblasti invalidnosti“ u Banjaluci, 13 – 15.

decembar 2013.

• Od aktivnosti izvan projektnog plana izdvajamo 6 prezentacija projekta iN prilikom orga-
nizacije različitih aktivnosti u vezi sa osobama sa invaliditetom, 4 sastanka sa entitetskim
ministarstvima s ciljem proširivanja saradnje i uključivanja vladinih institucija u projekat.
Pored toga, više sastanaka organizovano je sa drugim organizacijama koje sprovode pro-
jekte u vezi sa osobama sa invaliditetom ili imaju slične aktivnosti s ciljem uspostavljanja
saradnje i sinergije između projekata. 

REzuLtAti:

• Potpisani protokoli o saradnji sa partnerskim organizacijama putem kojih su definisane
obaveze i odgovornosti u toku realizacije projektnih aktivnosti. 

• Uspostavljena web stranica projekta - www.ukljuci.in na kojoj se dnevno objavljuju infor-
macije relevantne za osobe sa invaliditetom. 

• Oformljene radne grupe za analizu usklađenosti BiH zakonodavstva sa UN Konvencijom o
pravima osoba sa invaliditetom u 5 oblasti (zdravstvo, socijalna zaštita, zapošljavanje, obra-
zovanje, sport i kultura); ustanovljena je metodologija analize i odabrani su zakoni koji će
biti obuhvaćeni analizom.

• Dogovorena metodologija za treninge na temu „Pisanje prijedloga projekata i izrada lokalnih
akcionih planova u oblasti invalidnosti” kroz koju su definisani plan i program treninga, kri-

teriji za odabir učesnika/organizacija, aplikaciona forma i budžet koja će se koristiti na treni -
n zima, ali i za kasniju dodjelu grantova u okviru projekta i dogovoren je način praćenja i
evaluacije dodjeljenih grantova.

• Na prvom sastanku Vijeća za osobe sa invaliditetom oformljene radne grupe za izradu izvje -
štaj a za proteklu godinu i za kreiranje operativnog plana za 2014. godinu.

• Na prvom treningu održanom u Banjoj Luci 20 predstavnika organizacija osoba sa invalidite-
tom usvojilo znanja iz oblasti pisanja prijedloga projekata i procesa izrade i primjene lokalnih
akcionih planova u oblasti invalidnosti.

• Dogovorena načelna saradnja sa nekoliko entitetskih ministarstava i organizacija osoba sa
invaliditetom.

PLANovi zA 2014. GodiNu

U 2014. godini planirano je da se nastavi sa aktivnostima projekta: da se organizuju treninzi
na temu „Pisanje prijedloga projekata i izrada lokalnih akcionih planova u oblasti invalidnosti“
za organizacije osoba sa invaliditetom, da se krene sa dodjelom grantova za organizacije osoba
sa invaliditetom, zatim nastavak analize usklađenosti BiH zakonodavstva sa UN Konvencijom,
te održavanje javnih rasprava i finaliziranje analize sa konkretnim preporukama za izmjene i
dopune zakona. U planu je i rad na izradi strategije efikasnog modela saradnje organizacija
osoba sa invaliditetom u svrhu koje će se organizovati 3 radionice za predstavnike organizacija
osoba sa invaliditetom. U okviru podrške radu Vijeća za osobe sa invaliditetom BiH održaće se
minimalno 4 sastanka Vijeća.

X – PRESS II: DRUŠTVENA UKLJUČENOST PUTEM MEDIJA

Helsinški parlament građana Banja Luka, u partnerstvu sa Fondacijom “CURE” iz Sarajeva,
nastavio je, u 2013. godini, realizaciju projekta ,,X-Press II – društvena inkluzija kroz medije”
čiji je cilj senzibilizacija medija za izvještavanje o marginalizovanim i ranjivim grupama u našem
društvu. Namjera projekta je da, s jedne strane, utiče na medije da što profesionalnije i češće
izvje štavaju o marginalizovanim i ranjivim grupama i njihovim udruženjima, i da, s druge strane,
utiče na relevantne institucije da poboljšavaju javne politike i praksu prema ovim kategorijama
stanovništva.

AktivNosti:

• Tokom 2013. godine organizovali smo 20 doručaka sa novinarima u Sarajevu, Banjaluci i
Tuzli. Na sesijama smo razgovarali o temama koje su nedovoljno zastupljene u medijima,
kao što su problemi mladih i žena u bh. društvu, osoba sa invaliditetom, samohranih roditelja,
te problemi nasilja u porodici, govora mržnje, ekologije itd. 

• Održali smo 4 it treninga u Zenici, Tuzli, Bihaću i Konjicu na kojima su učesnici, pripadnici
nevladinih organizacija i medija, imali priliku da usvoje znanja iz oblasti korištenja novih
info rmativno-komunikativnih tehnologija, kao što su korištenje web aplikacija, društvenih
grupa kao što su “Facebook”, “Twitter”, te korištenje raznih alata za povezivanje i lakše ko-
rištenje weba uopšte.

• Organizivali smo 4 radionice za studente novinarstva i komunikologije u Istočnom Sara-
jevu, Mostaru i Sarajevu na temu profesionalnog medijskog izvještavanja o marginalizovanim
i ranjivim grupama. Studenti su imali priliku da čuju šta su to marginalizovane grupe, kako
se izvještava o njima, a kako bi se trebalo izvještavati, imali su priliku slušati o konceptu
društveno odgovornog novinarstva i razgovarati sa iskusnim novinarima.

• Održali smo konferenciju o profesionalnim i etičkim standardima u izvještavanju o
marginalizovanim i ranjivim grupama, koja je okupila 46 predstavnika nevladinih orga-
nizacija, medija i medisjkih eksperata. U sklopu ove dvodnevne konferencije organizovali
smo treću dodjelu novinarskih nagrada “srđan Aleksić” za profesionalno izvještavanje
o marginalizovanim i ranjivim grupama. Na konkurs je stiglo 10 televizijskih i radijskih
priloga i 21 web i novinski tekst, a odlukom žirija nagrade je dobilo pet novinara. U kategoriji
štampanih medija dvije prve nagrade su pripale Fahrudinu Benderu, novinaru Oslobođenja
iz Bihaća i novinarki Slobodne Bosne, Danki Savić. Prva nagrada u kategoriji web poratala
dodijeljena je Mladenu Lakiću, novinaru portala novinar.me, a druga Đorđu Vujatoviću, sa
web portala RTRS. Drugu nagradu za TV prilog dobila je Enisa Alibalić, novinarka RTV Tu-
zlanskog kantona.

• Takođe, u 2013. bio je raspisan konkurs za izbor najboljih fotografija na temu “Marginal-
izovane i ranjive grupe u BiH”. Tim povodom organizovali smo 6 izložbi fotografija o mar-
ginalizovanim grupama u Sarajevu i Banjaluci, koje su bile izuzetno posjećene. Glasanjem
publike izabrano je 12 najboljih fotografija koje su štampane u kalendaru za 2014. godinu.

• U okviru akcija medijske vidljivosti, cjelodnevnim programom u krugu nekadašnjeg
privrednog giganta “Incel” obilježili smo Međunarodni dan ljudskih prava. Nizom akti -
vno sti ukazali smo na kontinuirano kršenje ljudskih prava u BiH, a učesnici debate “Ljudska
prava na balkanski način” prisutne su podsjetili koji zakoni i međunarodni dokumenti se na-
jviše krše u BiH. U saradnji sa banjalučkim „Kratkofilom“ prikazali smo kratke dokumentarne
filmove na temu ljudskih prava u BiH. 

• U ovoj godini raspisali smo i Poziv za dostavljanje projektnih prijedloga na temu “Marginali -
zovane grupe i mediji” u okviru kojeg smo dodijelili 12 malih grantova za 12 organizacija i
njihovih medijskih partnera koje se bave pitanjima mladih, osobama sa invaliditetom, proble -
mima žena i povratnika, a njihovi projekti će biti implementirani do 31. marta 2014. godine. 

• U saradnji sa medijskim analitičarem Davorom Markom izradili smo metodologiju za
praćenje medijskog izvještavanja o marginalizovnim i ranjivim grupama u BiH i moni-
torisali 12 medija u BiH. Publikaciju pod nazivom ,,Analiza medijskih sadržaja u BiH”,
odnosno monitoring medija o marginalizovanim grupama (žene, nacionalne manjine i osobe
sa invaliditetom) odštampali smo u 500 primjeraka, a utemeljena je na dvomjesečnom
praćenju izvještavanja medija o ovim grupama. 

REzuLtAti:

• Oko 100 novinara prisustvovalo je “doručcima sa novinarima” na kojma se razgovaralo o
razli čitim aktuelnim temama i problemima različitih marginalizovanih grupa u našem
društvu. Sa ove aktivnosti objavljeno je više od stotinu priloga i članaka u bh. medijima. 

• Više od 100 studenata novinarstva i komunikologije u Sarajevu, Mostaru i Istočnom Sarajevu
upoznato je sa konceptom društveno odgovornog novinarstva i izvještavanja o marginali-
zovanim grupama. 

• Kroz četiri IT treninga oko 60 predstavnika organizacija civilnog društva i medija usvojilo je
znanja iz oblasti online medija, funkcionisanja društvenih grupa, te povezivanja on-line i off-
line aktivizma. 

• Dodjeljene su, po treći put, novinarske nagrade “Srđan Aleksić“ za profesionalno izvješta-
vanje o marginalizovanim i ranjivim grupama. 

• Novinarska nagrada “Srđan Aleksić” za kontinuirano izvještavanje o marginalizovanim gru-
pama prešla u “vlasništvo” Mreže za izgradnju mira BiH koja je na Međunarodni dan mira
(21. septembar) organizovala prvu dodjelu novinarske nagrade koje je uručena novinarki
TV Tuzlanskog kantona Edini Fazlić. 

• Kalendar za 2014. godinu, sa izabranim fotografijama koje svjedoče o položaju različitih mar-
ginalizovanih grupa u našem društvu, distribuiran je svim relevantnim institucijama na en-
titetskom i državnom nivou.

PLANovi zA 2014. GodiNu:
U 2014. godini ulazimo u završnu fazu projekta ,,X Press II – Socijalna inkluzija kroz medije”.

Planirano je da do 30. juna organizujemo još 12 doručaka sa novinarima, dvije radionice za stu-
dente, te sumiramo rezultate dodjeljenih malih grantova organizacijama civilnog društva i medi-
jima. Takođe, u planu su i sastanci sa vlasnicima, direktorima i urednicima medija kojima ćemo
prezentovati rezultate monitoringa medija i dati sugestije za unapređenje etičkih novinarskih
kodeksa kako bismo stvorili senzibilniju javnost za probleme marginalizovanih i ranjivih grupa. 

PRO BUDUĆNOST - POMIRENJE,
RAZUMIJEVANJE, ODGOVORNOST
ZA BUDUĆNOST

Chatolic relief service (CRS), u partnerstvu sa Fon-
dacijom Mozaik, Karitasom Biskupske konferencije
Bosne i Hercegovine, Forumom građana Tuzla i
Helsinškim parlamentom građana iz Banje Luke,
provodi četverogodišnji projekat s ciljem izgradnje
pomirenja i povjerenja među građanima svih etničkih
grupa u Bosni i Hercegovini. Cilj projekta je da građani
BiH, ohrabreni ključnim društvenim akterima, zago-
varaju za društvene promjene. 

Projekat će ići za ovim ciljem tako što će raditi sa
građanima da prihvate alternativne političke i istorij -
ske tokove i da ohrabre ključne uticajne aktere da po-
drže lokalne inicijative pomirenja.

PRO Budućnost će djelovati u 30 opština s ciljem iz-
gradnje mira unutar i među zajednicama, koje su podi-
jeljene po entiteskim linijama. Poseban fokus biće na
mladim ljudima, ženama i manjima koji će imati priliku
učestvovati u treninzima, mirovnim kampovima, kon-
ferencijama i drugim događajima da bi se do najveće
moguće mjere povećao uticaj ovih grupa na društvene
promjene i izgradili čvsti temelji za pomirenje. 

Mladi, žrtve rata, žene, manjine i civilno društvo
imaće priliku solidarno raditi kroz zajedničke akcije uz
pomoć malih grantova koji će se dodjeljivati kroz PRO
Budućnost.

Mreža za izgradnju mira imaće ključnu ulogu u pro-
mociji, postizanju i koordinaciji širokog spektra akti -
vnosti projekta.

U okviru projekta će, takođe, na nivou države biti
formiran Nadzorni odbor, a u 30 izabranih opština
usta noviće se opštinske radne grupe koje će izgrađivati
temelje podrške za pomirenje i konsenzus unutar
lokalnih zajednica. 

Vrhunac ovog četverogodišnjeg plana biće Plat-
forma za izgradnju mira, mapa puta koju će stvoriti
građani, a koja će predstavljati osnov za zakone koji bi
trebali doprinijeti razvoju zemlje u kojoj će građani
svih etničkih skupina solidarno zagovarati društvene
promjene.

Projekat PRO Budućnost finansira USAID, a real-
izacija projekta je počela u oktobru 2013. godine sa -
sta nkom partnerskih organizacija, ustanovljavanjem
metoda praćenja rezultata projekta i raspisivanjem
Poziva za opštine da se uključe u projekat. 

Programsko područje: 

Zalaganje
za rodnu
jednakost 

Opšti cilj programskog područja je smanjenje
svih oblika rodne diskriminacije i stvaranje
okruženja u kojem žene i muškarci imaju jednake
mogućnosti. Realizujemo ga kroz umrežavanje i
podršku inicijativama u vezi sa rodnim pitanjima,
osnaživanje žena koje su trenutno najveća mar-
ginalizovana grupa za učešće u javnom i poli-
tičkom životu, edukaciju žena i muškaraca o
pitanjima rodne jednakosti, treninge za žene u
razvijanju različitih vještina, kampanje, istraži-
vanja i analize javnih politika. 

U okviru programskog područja u 2013. godini
realizovali smo projekte "Žena i pravo danas 17",
„Ženska strana politike“ i započeli reazlizaciju
projekta "Ženska strana politike II".

ŽENA I PRAVO DANAS 17 

Projekat Žena i pravo danas realizuju u partnerstvu Helsinški parlament građana Banja Luka
i Fondacija Udružene žene Banja Luka, sa ciljem smanjivanja svih oblika rodno zasnovane diskrim-
inacije i stvaranja okruženja u kojem žene i muškarci imaju jednake mogućnosti.

Projekat sedamnaestu godinu za redom finansira Švedska fondacija Kvinna till Kvinna, a 2013.
godine fokus je bio na ženama žrtvama nasilja, povećanju ženske političke participacije, razvoju
strateškog pristupa za poboljšanje položaja žena i unapređenja rodne ravnopravnosti od strane
lokalnih zajednica, te artikulisanju ženskih stavova u vezi sa promjenom Ustava BiH.

AktivNosti:

• 8 posjeta novoizabranim načelnicima/gradonačelnicima i predsjednicima skupština
opština/gradova Gradiška, Kozarska Dubica, Prijedor, Mrkonjić Grad, Prnjavor, Laktaši, Novi
Grad i Srbac;

• Jedna radionica strateškog planiranja sa načelnicima/gradonačelnicima i predsjednicima 8
skupština opština/gradova, jedna radionica na temu ,,Prioriteti žena u procesima reforme
Ustava BiH'', te formiranje radne grupe za izradu ženske platforme i amandmana na Ustav
BiH;

• 8 predstavljanja ,,Platforme ženskih prioriteta za ustavne promjene są amandmanima na
Ustav BiH iz rodne perspektive” u Sarajevu, Banjaluci, Tuzli, Bratuncu, Modriči i Zenici;

Predstavljanje ,,Plat-

forme ženskih prioriteta

za ustavne promjene sa

amandmanima na Ustav

BiH iz rodne perspektive''

u Parlamentu BiH, 22.10.

2013.

• 2 okrugla stola o problematici nasilja nad ženama, sa fokusom na finansiranje sigurnih kuća
za žene žrtve porodičnog nasilja;

• 2 radionice „Osnove razvoja vještina za mlade žene političarke i žene zainteresovane za poli-
tičku participaciju”;

• kontinuirani monitoring/praćenje usvajanja, izmjena i primjene zakona i javnih politika u
oblasti zaštite ženskih ljudskih prava i rodne ravnopravnosti 

REzuLtAti: 

• 74 predstavnika izvršne i zakonodavne vlasti iz
8 skupština/opština BiH upoznato sa važnošću
postojanja rodno odgovornih budžeta i finan-
siranja sigurnih kuća;

• 18 predstavnika lokalne zakonodavne i izvršne
vlasti kreirali strateški pristup za poboljšanje
položaja žena i unapređenja rodne ravno-
pravnosti unutar svojih lokalnih zajednica; 

• predstavnici akademske zajednice, zvaničnici i
međunarodni zvaničnici, studenti i predstavnici
OCD upoznati sa važnošću postojanja rodno-
odgovornog Ustava BiH i značajem ,,Platforme
ženskih prioriteta za ustavne promjene sa
amandmanima na Ustav BiH iz rodne perspek-
tive''; 

• doprinijeli da Povjerenstvo za ostvarivanje
ravnopravnosti polova Zastupničkog doma Par-
lamentarne skupštine BiH uputi rodno odgov-
orne amandmane Savjetu ministara kao
oficijelnom predlagaču kolegijumu Zastup-
ničkog doma Parlamentarne skupštine BiH; 

• 31 mlada političarka usvojila znanje iz oblasti
javnog zagovaranja, javnog nastupa i ženskih
ljudskih prava; 

• unaprijedili komunikaciju sa medijima i senzi-
bilisali javnost o značaju učešća žena u procesu
ustavne reforme.

PLAN AktivNosti zA 2014. GodiNu: 

U 2014. godini u okviru projekta biće organizo-
vana nova serija radnih posjeta komisijama za
ravnopravnost polova u 7 opština/gradova
(Gradiška, Kozarska Dubica, Prijedor, Mrkonjić
Grad, Prnjavor, Laktaši, Novi Grad), jedna
napredna radionica razvoja vještina za mlade žene
političarke i žene zainteresovane za političku par-
ticipaciju, 3 radionice za izgradnju kapaciteta za
žene političarke, kandidatkinje na predstojećim iz-
borima, te radionice planiranja promotivnog ma-
terijala kojim će ženske organizacije podržati
kandidatkinje na parlamentarnim izborima u ok-
tobru 2014. godine. Tokom projekta nastavićemo,
kao i do sada, kontinuirano da pratimo usvajanje i
primjenu zakona i javnih politika u oblasti zaštite
ženskih ljudskih prava i rodne ravnopravnosti. 

INTEGRISANA SIGURNOST 

Predstavnica HPG Svjetlana Marković je u periodu od 1. do 7. septembra 2013.godine, za-
jedno są predstavnicama NVO podržanih od strane KtK iz BiH, Srbije, Makedonije i zemalja
južnog i sjevernog Kavkaza, učestvovala u sedmodnevnom treningu za trenere/ice na temu In-
tegrisane sigurnosti, koji je održan u Kazbegiju u Gruziji.

Trening je imao za cilj upoznavanje sa konceptom Integrisane sigurnosti i sticanje vještina
treniranja u ovoj oblasti, kako bi se stvorila mogućnost za organizovanjem treninga i prenošenja
znanja pojedincima i organizacijama na ovu temu.

Nakon prvog treninga, učesnice su u svojim sredinama održale mini treninge na ovu temu,
a za 2014. godinu je planiran drugi dio treninga, sa namjerom da pruži dodatno znanje trener-
icama u ovoj oblasti.

Trening u Gruziji ,,Integrisana sigurnost''

NOVE GENERACIJE AKTIVISKINJA 

U periodu od 9. do 12. decemebra 2013. godine, Helsinški parlament građana je bio organi-
zator mrežnog sastanka organizacija finansiranih od strane Kvinna till Kvinna fondacije (KtK),
pod nazivom ,,Nova generacija aktivistkinja''. Sastanku su prisustovale predstavnice 11 organi-
zacija iz cijele BiH, članice KtK fondacije, te gošće iz Hrvatske i Srbije. 

Cilj sastanka bio je umrežavanje novih generacija aktiviskinja, identifikovanje izazova sa ko-
jima se susreću nove generacije aktiviskinja i upoznavanje sa modelima i načinima prevazi-
laženja prepreka koje mogu nastati povlačenjem starijih aktivistkinja, uglavnom osnivačica
organizacija, upoznavanje sa konceptom “integrisane sigurnosti”, razmatranje mogućnosti ak-
tivnijeg angažovanja muškaraca i efikasnije upotrebe informaciono-komunikacijskih tehnologija
u svakodnevnom radu, te jačanje uloge mlađih aktivistkinja unutar ženskog pokreta generalno. 

Kao jedan od glavnih izazova sa kojima se susreću nove generacije aktiviskinja identifikovano
je nepostojanje jasnih strategija za integraciju novih „snaga“ u organizacije i nedostatak povjerenja
u mogućnosti i kapacitete mlađih aktivistica. Kroz panel diskusiju pod nazivom ,,Smjena generacija
i tranzicije unutar organizacija'' učesnice su diskutovale o specifičnostima smjene generacija u
ženskim nevladinim organizacijama, kako u BiH tako i u regionu, dok su se kroz radionice na temu
integrisane sigurnosti učesnice upoznale sa značenjem ovog pojma, različitim nivoima sigurnosti,
te sa modelima koje mogu primijeniti kako bi za sebe i organizaciju osigurale povoljno i sigurno
okruženje za rad te kako bi se lakše nosile sa svakodnevnim preprekama u radu. Na sastanku je
bilo riječi i o značaju uključivanja muškaraca u rad ženskih organizacija, kao i o mogućnostima
efikasnije primjene novih IK tehnogija u aktivističkom djelovanju. 

Sastanak umrežavanja ,,Nova generacija aktivistkinja”

TRENING ,,SUOČAVANJE SA PROŠLOŠĆU''

Članice HPG BL učestvovale su u periodu od 5. do 11. aprila u Banji Vrućici, u treningu pod
nazivom ,,Suočavanje sa prošlošću'', koji se održao u organizaciji Udruženja Horizonti Tuzla i
Organizacije žena Lara iz Bijeljine.

Cilj treninga je bio osnaživanje žena za uključivanje u mirovni proces u BiH, uzimajući u obzir
da su mir i nenasilje teme u čijoj diskusiji aktivno trebaju raspravljati svi građani ovog društva,
nezavisno o dobi, polu ili etničkoj pripadnosti. Nakon osnovnog treninga, učesnice su prošle i
dodatni trening za vođenje radionica o suočavanju sa prošlošću, poslije kojeg su predstavnicima
akademske zajednice, mladih i političkih partija u svojim sredinama prenijele znanje o
pomirenju i važnosti suočavanja sa prošlošću.

Uključivanje žena u mirovni proces u BiH od presudnog je značaja za utemeljenje mira na principima jednakosti svih

građana. Samo uz aktivnu ulogu žena satisfakciju i razumijevanje mogu da dobiju žene i djeca koji su u ratu bili

izloženi seksualnom i svakom drugom nasilju. Uz učešće žena izgradnja mira imaće i aspekte demilitarizacije

društvene svijesti i dekonstrukcije patrijarhalnog društva, što su ključni procesi za izgradnju tolerancije i nenasilja.

Mir i nenasilje temeljne su vrijednosti svih pokreta za prava žena, čije smo i mi sljedbenici, a ujedno mir je ključni kon-

tekstualni okvir u kojem se mogu realizovati i svi drugi ciljevi u vezi sa rodnom ravnopravošću i suzbijanje rodno zas-

novanog nasilja i diskriminacije žena.

ŽENSKA STRANA POLITIKE 

Dvogodišnji projekat „Ženska strana politike” čiji cilj je bio osnaživanje žena unutar političkih
partija, posebno unutar upravljačkih struktura, i aktivistkinja organizacija civilnog društva, kako
bi mogle ravnopravno učestvovati u procesu odlučivanja i afirmisanju koncepta rodne ravno-
pravnosti u svim sferama našeg društva, završen je u decembru 2013. godine. 

Dva najvažnija rezultata projekta su ustanovljavanje Političke akademije za žene i osnivanje
Ženske alternativne vlade BiH. 

Projekat je finanisirala Fondacija Instituta otvoreno društvo.

AktivNosti: 

• U okviru Političke akademije za žene polovinom marta održan je Treći i posljednji modul
pod nazivom „Rod i moć – društvena odgovornost” u okviru kojeg su 25 polaznica slušale
predavanja i radionice o procesuiranju seksualizovanog nasilja pred Sudom BiH, ženskom
mirovnom aktivizmu, monoteističkim vjerskim zajednicama, rodnom budžetiranju i jačanju
liderskih vještina u radu u lokalnoj zajednici, odnosu žene i patrijarhata sa antropološko-
isto rijskog aspekta i razvoju ženskog pokreta u postdejtonskoj BiH; 

• Krajem novembra organizovana je završna konferencija u sklopu Akadmije na kojoj su
uručeni sertifikati prvoj generaciji polaznica Akademije. Predavačica prof. Nada Ler Sofronić
akademkinje je upoznala sa počecima feminizma na prostoru bivše Jugoslavije, sa posebnim
osvrtom na čuvenu feminističku konferenciju "Drug-ca žena" koja je održana 1978. u
Beogradu, a govorila je i o razvoju ženskih/rodinih studija u zemljama bivše Jugoslavije;

• U februaru je održano strateško planiranje za ministarke Ženske alternativne vlade na kojem
su definisani misija, vizija i ciljevi Ženske vlade i nacrt dva strateška dokumenta: Poslovnik
o radu Vlade i Načini komuniciranja Vlade. Tokom godine Ženska vlada je održala još tri sa -
stanka na kojima je, između ostalog, odlučeno da se polovinom jula raspiše Javni poziv za
dodjelu bespovratne pomoći ženskim organizacijama i pojedinkama u ruralnim i nerazvije -
nim krajevima BiH, tokom kojeg je primljeno ukupno 62 zahjteva za pomoć;

• U martu smo kandidovali ministarku za ruralni razvoj u Ženskoj alternativnoj vladi Slađanu
Ujić, za Nagradu za žensku kreativnost u ruralnom životu koju dodjeljuje Svjetska ženska
vrhovna fondacija. Slađana je 2005. godine osnovala, još uvijek, jedino žensko udruženje na
području Han Pijeska, Rogatice i Sokoca;

• Tokom godine alternativne ministarke su saopštenjima i osvrtima reagovale na aktuelna
društvena događanja u BiH;

• U okviru Čitalačkih foruma održano je, kao i u toku prve projektne godine, 8 čitalačkih sesija
u Banjaluci i Sarajevu na kojima smo ugostili poznata imena iz novinarstva, akademske za-
jednice i društveno-političke scene BiH i govorili o položaju žena i muškaraca u globalizaciji,
majčinstvu u neoliberalnom kapitalizmu i tranziciji, u politici itd;

• Grupa od 15 studenata Univerziteta u Sarajevu posjetila je 25. i 26. jula Banjaluku obišavši
pet nevladinih organizacija koje predano rade na poboljšanju položaja žena i mladih u ovom
dijelu BiH;

• Početkom godine raspisali smo Javni poziv za dodjelu stipendija za studente I i II ciklusa uni-
verziteta u BiH u oblasti rodne ravnpravnosti primivši 12 aplikacija studenata i studentkinja
master i doktorskih studija;

• Pripremili smo i odštampali Zbornik radova Ženske političke akademije koji objedinjuje 18
predavanja održanih na Akademiji;

• Kroz facebook stranicu Ženske političke akademije, Ženske altarnativne vlade i sajta

www.zenskastranapolitike.hcabl.org nastavili smo promovisati koncept rodne ravno-
pravnosti, ali i umrežavati žene iz politike, organizacija civilnog sektora, akademske zajednice
i medija.

REzuLtAti: 

• Uspješno smo „izveli“ prvu generaciju Ženske političke akademije, koja je bila organizovana
kroz tri modula i koju je pohađalo 25 polaznica;

Prva generacija polaznica Ženske političke akademije

• Zbornik radova Ženske političke akademije, koji smo pripremili i publikovali u okviru pro-
jekta, ostaje kao izvrsna literatura za buduće generacije akademkinja i jedan je od rijetkih
radova ovakve vrste u BiH kojim se, u sferi neformalnog obrazovanja, afirmišu feminističke
teorije i promišljanja o položaju i ulozi žene u društvu;

• Ženska alternativna vlada BiH podržala je ukupno 12 ženskih organizacija i pojedinki iz ner-
azvijenih i ruralnih krajeva BiH dodijelivši im sredstva za implementaciju njihovih malih
projekata u oblasti samozapošljavanja, zapošljavanja i edukacije. Zahvaljući obuci Ženske al-
ternativne vlade, Udruženje žena „Izvor“ iz Sanskog Mosta dobilo je finansijska sredstva za
najbolje napisan poslovni plan, dok su članice „Batkuše“, zahvaljujući pomoći Ženske alter-
nativne vlade, ostvarile saradnju sa drugim nevladinim organizacijama i dobile ponudu za
pomoć u obuci od Gender centra RS;

• Višegodišnji napori Slađane Ujić na poboljšanju položaja seoskih žena nagrađeni su od strane
Svjetske ženske vrhovne fondacije Nagradom za žensku kreativnost u ruralnom životu. Ona
je prva žena iz BiH koja je dobila ovu Nagradu za 2013. godinu;

• Dodijelivši 4 stipendije za izradu 2 master rada i 2 doktorske teze u oblasti rodne ravno-
pravnosti dali smo naš doprinos i podržali naučno–istraživački rad u ovoj oblasti. 

NAGRAdA zA žENsku kREAtivNost u RuRALNoM životu

Slađana Ujić iz sela Podgaj u opštini Rogatica je još 2005. godine
osnovala Udruženje žena „Snop” Rogatica, jedino udruženje, koje
se na području opština Rogatica, Han Pijesak i Sokolac bavi mno-
gobrojnim problemima žena na selu. Da odlučnost i energija, bez
obzira na teške uslove, nisu tek puko slovo na papiru, pokazuje i re-
alizacija više od 15 projekata do sada, od kojih treba pomenuti
sljedeće: adaptacija seoske škole i vodovoda, nabavka 14 plastenika
i na taj način obezbjeđivanje prihoda za žene i članove njihovih do-
maćinstava, nabavka 3 tkalačka stroja i pokretanje radionice tkanja
sa idejom da se reafirmiše ženski ručni rad i tako obezbijedi
ekonomska samoodrživost žena na selu, ali i razvije seoski turizam
i očuva velika narodna tradicija tog kraja. Osim projekata, Slađana
Ujić je aktivna u brojnim kampanjama, iniciranju akcija u cilju bo -
lj eg života za žene, a preostaje joj vremena i za njeno  lično obrazo-
vanje. Slađana Ujić je rođena na selu i cijeli život živi na selu što je
čini pravom osobom koja poznaje stvarni život, problem, ali i po-
tencijale seoskih žena. Svojim ličnim primjerom pokazala je i
dokazala da promjena svijeta oko nas počinje prvo u nama samima.
Iako je na njenom životnom putu dosad bilo dosta uspona i padova,
vjera da uvijek može bolje, nije je nikad napustila.  

U septembru 2012. godine Slađana je izabrana za ministarku za
ruralni razvoj u Ženskoj alternativnoj vladi BiH, a 2013. godine bila
je prva žena iz BiH koja je dobila međunarodnu Nagradu za žensku
kreativnost u ruralnom životu, koju dodjeljuje Svjetska ženska
vrhovna fondacija (www.woman.ch), što je još jedna potvrda da
kvalitet i predanost radu ne ostaju neprimjećeni.  



ŽENSKA STRANA POLITIKE II 

Aktivnosti „Ženske strane politike“ biće nastavljene i tokom 2014. godine zahvaljujući finansi-
jskoj podršci Američke ambasade u BiH. 

Projekat „Ženska strana politike II“ zvanično je počeo u oktobru 2013. godine, a cilj projekta je
nastavak rada na jačanju i povezivanju žena iz različitih sfera života, promovisanje ženskog
stručnjačkog potencijala i afirmacija koncepta rodne ravnopravnosti u svim društvenim oblastima. 

AktivNosti: 

• Raspisan Javni poziv za upis polaznica druge generacije Ženske političke akademije, otvoren
u periodu od 25. novembra do 22. decembra 2013. godine, a koji je bio upućen predstavni-
cama političkih partija i nevladinih organizacija, u okviru kojeg smo primili blizu 50 prijava
zainteresovanih mladih žena i djevojaka iz skoro svih dijelova BiH; 

• U cilju ojačavanja kapaciteta Ženske alternativne vlade BiH, održan je prvi trening Ženske
vlade u Banjaluci od 21. do 23. novembra 2013. na kojem se Vladi pridružilo, u svojstvu
saradnica, osam mladih djevojaka, polaznica prve generacije Ženske akademije; Na treningu
su dogovoreni načini komunikacije između članica Vlade, te buduće zajedničke aktivnosti. 

• Kreirana je Facebook stranica Ženske vlade 

(https://www.facebook.com/ZAVBiH?ref=hl), koju administrira jedna od saradnica Vlade. 

• U skladu sa opredjeljenjem Vlade da se pridružuje i na sebi svojstven način, doprinosi obil-
ježavanju važnih međunarodnih dana, Ženska vlada se oglasila Saopštenjem za javnost pod
nazivom „Nulta tolerancija za nasilje nad djevojčicama“ povodom obilježavanja Međunaro-
dnog dana djevojčica 11. oktobra. 

PLAN AktivNosti zA 2014: 

U 2014. godini u sklopu projekta biće organizovana: tri modula Ženske političke akademije,
od kojih će jedan biti online modul; radni sastanci Ženske alternativne vlade i posjete članica
Vlade načelnicama 5 opština, Klubu parlamentarki FBiH i organizacijama civilnog društva; dvije
studijske posjete – Ženskoj alternativnoj vladi u Srbiji i Regionalnom ženskom lobiju; podjela
malih grantova polaznicama Ženske političke akademije za organizaciju lokalnih akcija u nji-
hovih sredinama, te izrada baze podataka ženskog stručnjačkog potencijala u BiH. 

Trening Ženske al-

ternativne vlade

BiH, 21-23. novem-

bar 2013, Banja

Luka

Programsko područje:

Stvaranjeuslova za
intenzivnije
uključivanje
mladih u
javni život

Ciljevi programskog područja su stvaranje pretpo -
stavki za intenzivnije uključivanje mladih u javni život,
osna živanje i povezivanje mladih po interesnim po-
dručjima za aktivnije učešće u javnom životu, kao i
povećanje broja mladih u političkom životu. Realizujemo
ga kroz edukativne aktivnosti, kampanje, analize položaja
omladine u različitim društvenim oblastima i promociju
mladih akti vista.

VOLONTERSKI PROGRAM

U toku 2013. godine HPG je nastavio raditi na jačanju svog volonterskog programa, trudeći se
da uspostavti širu mrežu volontera i volonterki zainteresovanih za rad u organizaciji. U septembru
smo primili novog volontera iz Njemačke, Niku Štubea (Nico Stubbe) koji će sa nama ostati godinu
dana, tokom ljeta sa nama je radila i volonterka iz Francuske Nesrin Aisani (Nesrine Aissani),
ponovo smo organizovali kurs njemačkog jezika , ali i seriju radionica za volontere. Kao i prethodne
godine učestvovali smo u obilježavanju Međunarodnog dana volonterizma u Banjaluci, i programu
Youth in Action, kao i na seminarima i edukativnim radionicama drugih organizacija civilnog
društva. 

RAdioNicE zA voLoNtERE 

U januaru 2013. godine, u prostorijama Helsinškog parlamenta građana, organizovan je set
radionica za volontere organizacije na teme: pisanje CV-a, pisanje novinskog članka i pisanje
projektnih prijedloga. 

Edukacija volontera nastavljena je u aprilu i maju izvođenjem serije radionica pod nazivom
„Coloured glasses“, koje je vodila Lina Hegemann, volonterka iz Njemačke. Na ovim kreativnim
radionicama učesnici su naučili više o pojmovima kultura, subkultura, stereotipi, diskriminacija
i etnocentrizam, a cilj je bio promovisati interkulturalno razumijevanje. Osmišljene su da budu
participativne, dajući učesnicima priliku da iskuse neke od aspekata unakrsne kulturne inter-
akcije, kao i priliku da shvate osjećanja i iskustva ljudi koji se sa tim situacijama suočavaju u
stvarnom životu. 

Pored ovih, volonteri HPG BL učestvovali su i u nizu radionica koje su se, tokom marta, svake
srijede, održavale u prostorijama Perpetum Mobile-a. Kao predavačice na ovim radionicama
okušale su se i naše volonterke: Nikolina Kunić, Nikolina Čeko i Ivana Stanković koje su pred-
stavile programe „Mladi ambasadori pomirenja“, „Coloured glasses“ i „Javni nastup“. 

HuMANitARNA AkcijA – kARAokE žuRkA

Volonteri Helsinškog parlamenta građana Banja Luka, uz pomoć resursa organizacije „Ran-
dom Acts of Kindness“, organizovali su 14. juna 2013. godine, u SK „Indexu“, veliku humanitarnu
karaoke žurku. Cilj organizovanja zabave bilo je prikupljanje knjiga za biblioteku Dječijeg doma
„Rada Vranješević“ koja ne raspolaže dovoljnim brojem knjiga u odnosu na njene korisnike.
Volonteri su uložili veliki trud da zabava uspije, pa su tako mnogobrojni posjetioci uživali uz
pjesmu i igru i svoje omiljene
hitove domaće i strane
muzike. Simbolična cijena
ulaznice od 2 KM ili, još bolje,
umjesto ulaznice, jedna kn-
jiga, omogućilo je prikupl-
janje sredstava za biblioteku.
U konačnici, biblioteci Dječi-
jeg doma donirano je 130,00
KM i oko stotinu knjiga. Ovom
aktivnošću volonteri su još
jednom pokazali svoje nese-
bično zalaganje i spremnost
da pruže pomoć.

MiLioN sAdNicA zA 1 dAN!

Volonterska akcija sadnje drveća "Let's Do It – milion sadnica
za 1 dan", u organizaciji Udruženja građana ''Ruke" iz Sarajeva i
"Mozaik prijateljstva" iz Banjaluke, provedena je 31. oktobra
širom BiH. Volonter Helsinškog parlamenta građana iz Njemačke
Nico Stubbe, zajedno sa 80 drugih učesnika, sadio je drveće u
okolini Čelinca. Ideja za akciju "Let's Do It – milion sadnica za 1
dan" proizašla je iz saznanja da se u BiH ne vodi dovoljno računa
o šumama koje su jedno od najvećih prirodnih bogatstava naše
zemlje. Šume su svakodnevno izložene nelegalnim sječama, nisu
dovoljno dobro sistemski zaštićene od napada patogena i štetnih
insekata, nedovoljno se ulaže u protivpožarnu zaštitu i svake go-
dine imamo požare koji šumskom fondu nanesu višemilionske
štete, a veliki dio šumske površine je i dalje miniran (više od
100.000 ha). 

vikENd AktivizMA

Iako veoma uspješno ostvaruju svoje akcije, volonteri Helsinškog parlamenta građana Banja
Luka spremno učestvuju i u aktivnostima drugih organizacija. Tako su 7. i 8. septembra 2013.
godine volonteri učestvovali u nizu raznovrsnih radionica organizovanih u sklopu manifestacije
„Vikend aktivizma“, u organizaciji udruženja građana „Oštra nula“. Cilj radionica prvenstveno je
bio upoznavanje mladih sa nenasilnim, društveno-odgovornim aktivizmom.

PoPis MoNitoR

Saradnja sa udruženjem građana
„Oštra nula“ nastavljena je i kroz re-
alizaciju njihove akcije „Popis moni-
tor“. Cilj akcije bilo je informisanje
stanovništva o popisu stanovništva
najavljenom za oktobar 2013. go-
dine. Volonteri su dijelili letke, a bili
su postavljeni i info pultovi gdje je
svako mogao doći i informisati se.
Saradnja sa volonterima „Oštre nule“
urodila je plodom, te su mnogi
stanovnici bili informisani o de-
taljima popisa stanovništva.

dELiBLAto – REcoNciLiAtoR

Volonterke Helsinškog parlamenta građana Banja Luka učestvovale su na treningu „Recon-
ciliator“ organizovanom u Deliblatu (Srbija) od 3. do 11. juna 2013. godine, u sklopu programa
Youth in Action. Na razmjeni je učestvovalo 36 učesnika iz 6 zemalja (Makedonija, Bugarska,
Bosna i Hercegovina, Srbija, Turska, Hrvatska). Teme o kojima se učilo i diskutovalo odnosile
su se na pomirenje i suočavanje sa prošlošću, s obzirom da su to primarni uslovi za buduću
saradnju i zajednički napredak zemalja iz evropskog okvira. Kroz predavanja i kreativne ra-
dionice govorilo se i o predrasudama, stereotipima, nedostatku „pravih“ informacija, interpre -
taciji medija, nedostatku komunikacije između vlasti i naroda, itd. 

tRENiNG sEMiNAR “PAtH foR BEttER futuRE” 

Volonterke Nikolina Gavrić i Nikolina Čeko su kao predstavnice Helsinškog parlamenta
građana učestovale na trening seminaru pod nazivom “Path for better future”, održanom u Deli-
blatu, u Srbiji, u periodu od 9. do 16. jula 2013. godine. Organizator treninga bila je organizacija
„Mladi Evropljani Srbije“ iz Beograda, a seminar je održan u sklopu evropskog programa za
mlade Youth in Action. Organizacije iz nekoliko evropskih zemalja (Estonija, Makedonija, Italija,
Turska, Bugarska, Rumunija) su kao partneri na projektu imale mogućnost da pošalju svoje
predstavnike na ovaj seminar. Tema seminara bile su manjine, njihov položaj u Evropi, te proble -
mi i ograničenja zakonske i društvene prirode sa kojima se susreću. Cilj sedmodnevnog semi -
nara bio je da učesnici kroz interaktivne radionice, simulacije i diskusije, dođu do konkretnih
prijedloga na koji način se organizacije ciivlnog društva mogu uključiti u rješavanje problema
sa kojima se susreću manjine u ovim zemljama. Osim što je edukativnog karaktera, seminar je

baziran i na promociji i poštovanju interkulturalnosti, te je svaka država imala priliku da dočara
dio svoje tradicije i kulture ostalim učesnicima. Jedan dan je bio namjenjen prezentaciji par -
tnerskih organizacija na kojoj su volonterke Helsinškog parlamenta građana predstavile rad
organizacije, projekte, aktivnosti, te naglasile važnosti i ulogu koju organizacija ima za BiH.

REGioNALNA koNfERENcijA zA MLAdE LidERkE, AktivistkiNjE i fEMiNistkiNjE

Volonterke HPG Nikolina Gavrić i Nikolina Kunić učestovale su na Regionalnoj konferenciji
"Strategija održivosti za mlade liderice, aktivistkinje i feministkinje", održanoj od 10. do 12.
septembra 2013. godine u Sarajevu. Cilj konferencije je upoznati mlade žene sa glavnim odli -
kama feminizma kao i sa problematikom neravnopravnosti polova, te ulogom žene u današnje
vrijeme na našim prostorima. Mlade liderke imale su priliku da od vrsnih predavačica saznaju
na koji način mogu da utiču na pozitivne društvene promjene i da imaju vodeću ulogu u uspo -
stavljanju boljeg i ravnopravnijeg društva. Na radionicama i predavanjima mlade liderke i
aktivi stkinje su podijelile svoje stavove i iskustva sa vršnjakinjama koje se bave istim temama
u državama u regiji. Jedan od ciljeva konferencije je motivisati i podstaći mlade liderke da za-
jedno dođu do konkretnih zaključaka i prijedloga na čemu se njihov dalji rad i aktivnosti trebaju
bazirati, te na koji način se mogu povezati i ostvariti regionalnu saradnju. 

REGioNALNA MiRovNA koNfERENcijA „MLAdi zA BALkAN“

Regionalna mirovna konferencija mladih zapadnog Balkana
"Mladi za Balkan", u organizaciji omladinskog centa AUCTUS, održana
je sredinom oktobra u Banjoj Luci. Cilj trodnevne konferencije bio je
razmjena iskustava mladih mirovnih aktivista u regiji, umrežavanje
i okupljanje oko zajedničke mirovne inicijative mladih Zapadnog
Balkana, kao i povezivanje s programima Savjeta Evrope za mlade.
Helsinški parlament građana Banja Luka promovisali su volonteri
Nikolina Kunić i Nico Stubbe, koji su predstavili naš angažman na
polju rodne ravnopravnosti, rada s medijima i uključivanja mladih u
javni život. Predstavnik Kancelarije Savjeta Evrope u Sarajevu, Meno
Etma istakao je da je cilj konferencije da mladi iz regiona više
sarađuju i zajedno rade na pomirenju. Prema njegovim riječima kad
mladi pokrenu incijativu postoji velika šansa za uspjeh.

31

G
od

iš
nj

i i
zv

je
št

aj
 2

01
3



ČAsovi NjEMAČkoG jEzikA

Volonter HPG Nico Stubbe počeo je sa kursom njemačkog jezika 11. novembra 2013. godine
koji pohađa sedam polaznika. Naš kolega iz Njemačke pomaže polaznicima kursa da usavrše
gramatiku i obogate svoj rječnik njemačkih riječi. Nakon okončanog kursa polaznici će biti u
mogućnosti, tvrdi Nico, da se snađu u različitim svakodnevnim situacijama i da pričaju nje-
mački.

BoRBA PRotiv RAsizMA 

Volonterke Helsinškog parlamenta dale su svoj doprinos svjetskoj kampanji “European week
against racism” i 21. marta napravile kolaž fotografija koji je kroz UNITED mrežu organizacija
obišao svijet. Helsinški parlament građana i ovim gestom pokazao je kako je borba protiv svih
vrsta diskriminacije imperativ u našem radu i zajedno sa više od 100.000 ljudi iz preko 48 orga -
nizacija širom Evrope snažno je rekao NE rasizmu. 

E – voLoNtiRANjE 

Omladinski kulturni centar - Bitola, u periodu od 7.
do 14. aprila, organizovao je trening kurs na temu E-
Volontiranje, za 20 NVO aktivista iz Jugoistične Evrope.
Kao predstavnik BiH učestvovao je i Helsinški parla-
ment građana, odnosno naša volonterka Lina Hege-
man. Tokom radionica, učesnici su usvajali znanja iz
oblasti volonterskog menadžmenta, efikasnog ko-
rištenja web alata i društvenih medija. Pored upozna-
vanja sa novim metodama, kao što je metoda Ljudske
biblioteke i web pisanje, dala se šansa i zemljama uče -
snicama, BiH, Srbiji, Makedoniji, Albaniji, Crnoj Gori,
Rumuniji, Bugarskoj, Hrvatskoj i Turskoj, da se umreže
i predstave na interkulturnoj večeri. 

MEđuNARodNi voLoNtERi

Pored Line i Nice iz Njemačke, koji su u našoj organizaciji volontirali na osnovu sporazuma
o saradnji koji imaju HPG BL i njemačka organizacija Friedenskreis Halle iz Halea, tokom ljeta
2013. sa nama je boravila i radila i volonterka iz Francuske Nesrin Aisani (Nesrine Aissani). 

Ona je došla posredstvom programa razmjene koju organizuje francuska nevladina organi-
zacija European Citizens' Assembly i sa nama je radila na pripremi Mirovnog događaja Sarajevo
2014. 

Njen vedri duh i umijeće baratanja gitarom, odmah su je zbližili sa ekipom HPG koja, osim
što zna da radi, umije i da se dobro zabavlja. 

Nesrin Aisani sa gitarom

na oproštajnoj zabavi koju

je povodom odlaska iz BiH

organizovala naša volon-

terka Lina Hegemann

MIROVNI DOGAĐAJ SARAJEVO 2014

Helsinški parlament građana, jedna je od bh. organizacija uključenih
u pripremu i organizaciju Mirovnog događaja koji će se održati u Sara-
jevu u periodu od 6. do 9. juna pod nazivom “Od svijeta rata i nasilja ka
kulturi mira i nenasilja”. Tokom 2013. godine održano je niz sastanaka
bosanskohercegovačkih i međunarodnih mirovnih organizacija iz Nje-
mačke, Italije, Francuske i Austrije na kojima je dogovoreno pet ključnih
tema o kojima će razgovarati tokom junske manifestacije u Sarajevu:
"Mir i socijalna pravda", "Kultura mira i nenasilja", "Ravnopravnost
polova, žene i mir", "Pomirenje i suočavanje sa prošlošću" i "Militarizam
i alternative militarizmu". 

Dogovoreno je, takođe, da pored međunarodnih foruma (plenarne
sjednice, radionice, okrugli stolovi) u sklopu Mirovnog dođaja Sarajevo
2014 budu organizovane i brojne kulturne aktivnosti (izložbe, predstave,
filmovi, ulične igre), kao i kamp za mlade. 

Očekuje se dolazak više hiljada ljudi na Mirovni događaj o kojem više
informacija možete dobiti na http://www.peaceeventsarajevo2014.eu/

DOPRINOS PROMOCIJI VOLONTERIZMA 

Helsinškom parlamentu građana Banja Luka
uručena je zahvalnica za doprinos projektu „Za-
posli se volontiranjem, volontiraj da bi se za-
poslio“. 

Na konferenciji održanoj 30. marta 2013. go-
dine prisustvovali su mnogobrojni volonteri iz
Isto čnog Sarajeva, Bijeljine, Doboja i Banjaluke,
kao i predstavnici Ministarstva prosvjete i kultu -
re RS, Vijeća naroda i nevladinih organizacija.
Konferenciju je organizovao Omladinski komu-
nikativni centar Banja Luka u sklopu projekta čiji
je cilj bio podstaći studente na dobrovoljan rad i
sticanje praktičnog iskustva, ali i omogućiti
prikupljanje ECTS bodova potrebnih za dio ispita
kroz angažman u institucijama i nevladinim
orga nizacijama. U sklopu projekta Helsinški parlament građana ugostio
je 10 volontera, mahom studenata političkih nauka pri banjalučkom Uni-
verzitetu i Nezavisnom univerzitetu u Banjoj Luci.

JEDNA MILIJARDA USTAJE 

Nekoliko stotina građana okupljanjem na Trgu Krajine u Banjoj Luci,
14. februara 2013, učestvovalo je u globalnoj kampanji „Jedna milijarda
ustaje“, plešući i protestujući protiv nasilja nad ženama, djevojkama i
djevojčicama. Banja Luka je jedan od 37 gradova u BiH u kojem je obilje -
žen V-dan, a u samu kampanju bile su uključene mnogobrojne nevladine

organizacije, plesni i
sportski klubovi, aktivisti
civilnog društva i brojne
ličnosti iz javnog i kultu -
rnog života. Nakon plesa,
napravljena je i fotogra -
fija okupljenih građana u
sjećanje na žene žrtve
porodičnog nasilja u Re-
publici Srpskoj. Ukupno
194 organizacije i institu-
cije iz BiH bile su uklju -

čene u globalnu kampanju, a među njima i Helsinški parlament
građana, a BiH je jedna od 200 zemalja koja se digla na noge, apelujući
i negodujući na činjenicu da je jedna milijarda žena svakodnevno
izložena razli čitim oblicima nasilja.

Fotografija sa plesnog performansa na Trgu Krajine, našla se na listi
najmoćnijih fotografija portala BUKA koje su obilježile 2013. godinu: 

http://www.6yka.com/novost/48500/najmocnije-fotografije-
buke-u-2013.godini-foto 

SASTANAK SA MANDATARKOM ŽELJKOM  
CVIJANOVIĆ 

Predstavnice/i nevladinih
orga nizacija Helsinškog parla-
menta građana, Udruženih žena,
Lare iz Bijeljine, Budućnosti iz
Modriče i organizacije Most iz
Višegrada iskoristile su sasta -
nak, održan 10. marta 2014. go-
dine, sa mandatarkom za sastav
Vlade RS Željkom Cvijanović da
je upoznaju sa problemima, ali i
prijedlozima kako poboljšati
položaj žena u RS, naročito žena
žrtava nasilja, ali i nekih drugih ranjivih kategorija.

Mandatarki je skrenuta pažnja na još uvijek nedosljedno finansi -
ranje sigurnih kuća za žene žrtve nasilja iz lokalnih budžeta, na potrebu
da se izrade izlazne strategije za žene koje borave u sigurnim kućama,
kao i na problem žena žrtava ratnih tortura koje u RS nisu ostvarile
neka od svojih osnovnih prava.

Na sastanku je predloženo i da se formira jedno savjetodavno tijelo
u koje bi, između ostalih, ušle i predstavnice ženskih nevladinih orga-
nizacija koje su bile na sastanku.

Razgovaralo se i o potrebi da Vlada sistemski riješi problem sufi-
nansiranja EU projekata za nevladine organizacije iz RS, što je man-
datarka u načelu prihvatila. 

SPEAK UP II

U Briselu je 20. juna održana
konferencija o slobodi izražavanja i
medija na zapadnom Balkanu i
Turskoj - Speak Up! koja je okupila
oko 400 novinara/ki, predsta vnika -
/ica međunarodnih, regionalnih i
nacionalnih organizacija koje se
bave slobodom izražavanja i pred -
sta  vnika vlasti iz EU i zemlja kandi-
datkinja.

U uvodnom dijelu konferencije je
istaknuto da bez osiguranja pune slobode izražavanja, kao temeljnog lju -
dskog prava, nijedna zemlja neće biti primljena u članstvo Evropske unije.
Komesar za proširenje EU Stefan File je ponovio da je sloboda govora
temelj demokratije dodajući da je poruka EU jasna: „Nema dvostrukih
standarda kada se radi o slobodi izražavanja. Isti standardi važe i za
zemlje članice i one koje se kandiduju za članstvo u EU”.

Cilj konferencije je bio sagledavanje stanja medijskih sloboda u
zemlja ma zapadnog Balkana i Turskoj, šta je urađeno od prve Speak UP
konfere ncije koja je održana u maju 2011. godine i šta su sljedeći koraci
koje bi trebalo preduzeti kako bi se smanjili politički pritisci na medije i
nasilje nad novinarima i novinarkama. Jedna od učesnica konferencije je
bila i izvršna direktorica Helsinškog paralmenta građana Dragana Dardić. 

ŽENE I IZGRADNJA MIRA U BIH

Javna tribina pod nazivom „Žene i izgradnja mira u BiH: razumijev a -
njem do pomirenja sa izliječenjem“, održana je 5. juna 2013. godine u
hotelu „Bosna“ u organizaciji Udruženja „Žene ženama“ i Fondacije
„Fridrih Ebert“, u saradnji sa Helsinškim parlamentom građana Banja
Luka. O ovoj temi govorile su ministarka za porodicu, omladinu i sport u
Vladi Republike Srpske Nada Tešanović i aktivistkinja Helsinškog parla-
menta građana Lidija Živanović.

Učesnice tribine smataraju da žene mogu značajno doprinijeti
pomirenju u BiH, ako im se da dovoljno prostora i jednake šanse kao

muškarcima. Ministarka Tešanović je istakla da su žene, nakon rata, prve
počele da izgrađuju dobre međuljudske odnose, počevši od svojih
lokalnih zajednica, pa onda i šire. „Sada treba da sagledamo gdje nismo
imale šansu da učestvujemo u zvaničnim pregovorima, počevši od Dejto -
na pa nadalje, kako bismo došle do zaključka šta nam je dalje činiti“, rekla
je Tešanovićeva.

Aktivistkinja Helsinškog parlamenta građana, Lidija Živanović, na
tribi ni je govorila o ženskim dostignućima do sada. Ona je istakla da kod
nas postoje zakoni koji regulišu poštovanje ljudskih prava, ali da su ti za-
koni neusklađeni na lokalnom i državnom nivou.

"NOVINARI NISU TERORISTI!"

Evropska federacija novinara http://europe.ifj.org organizovala je 8.
novembra 2013. godine, ispred zgrade Evropske komisije u Briselu,
proteste zbog izricanja doživotnih kazni zatvora četvorici turskih novi -
nara i kazne na sedam i po godina zatvora jednom turskom novinaru. Sva
petorica su osuđena na osnovu Antiterorističkog zakona Turske pod
optu žbom da su članovi zabranjene Marskstičke partije. Protest je orga-
nizovan pod parolom „Novinari nisu teroristi“ čime se željelo ukazati na
neprihvatljivu sudsku praksu kažnjavanja i zatvaranje novinara na osno -
vu Antiterorističkog zakona. Presuda koja je izrečena petorici turskih
novinara donesena je pod političkim uticajem i predstavlja ozbiljno
kršenje slobode izražavanja i prava novinara, poručili su iz Evropske
fede racije novinara koja od turskih vlasti zahtjeva da pod hitno otvori
mogućnost ulaganja žalbi na izrečene presude. Prema podacima
Evropske federacije novinara do sada je najmanje 59 turskih novinara
zatvoreno. Protestantima u Briselu pridružila se i podržala njihove
zahtje ve i izvršna direktorica HPG BL Dragana Dardić. 

UČEŠĆE HPG U RADNIM TIJELIMA IZVRŠNE I
ZAKONODAVNE VLASTI 

Kao predstavnica nezavisnog nevladinog sektora izvršna direktorica
Helsinškog parlamenta građana Dragana Dardić izabrana je za članicu
Ad hoc komisije Parlamentarne skupštine BiH za izbor novih članova
Savje ta Regulatorne agencije za komunikacije. Zadatak šestočlane
Komisije je bio raspisivanje konkursa za izbor novih članova Savjeta, se-

lekcija prijava, intervjuisanje kandidata i formiranje liste od 14
imena/kandidata za članove Savjet RAK-a, što je i urađeno. U skladu sa
procedurama, lista je dostavljena Savjetu ministara BiH, a konačnu odlu -
ku o izboru 7 članova Savjeta RAK-a trebalo je donese Parlamentarna
skupština BiH. 

Pored angažmana u Ad hoc komisiji, predstavnik HPG Aleksandar
Žolja predložen je za člana Komiteta RS za borbu protiv govora mržnje
na internetu. Formiranje Komiteta je inicirano u skladu sa međunaro -
dnom kampanjom Savjeta Evrope čiji cilj je informisanje i senzibiliziranje
mladih ljudi o govoru mržnje na internetu i njegovim posljedicama.

DRUŽENJE HPG U DUBOKOJ 

I pored brojnih aktivnosti i obaveza, ekipa HPG našla je vremena i za
odmor i druženje u prirodi. Na jednodnevnom izletu 9. maja u Dubokoj,
kraj Banjaluke, roštiljalo se, kartalo, šetalo i igrala se odbojka, o čemu
postoje i čvrsti dokazi – vidi slike:

REAGOVANJA

Tokom cijele godine HPG je pratio i reagovao na kršenja/nepoštivanja
ljudskih prava i propuste vlasti. Tako smo uputili apel Kolegiju Predsta -
vničkog doma Parlamentarne skupštine BiH da poništi odluku o zabrani
i omogući Centrima civilnih inicijativa prisustvo sjednicama Parlamenta
u cilju pravovremenog informisanja javnosti i omogućavanja građanskih
inicijativa, kontrole i učešća u procesima odlučivanja. Kao članica Ženske
mreže BiH oglasili smo se u više navrata zbog neadekvatnog proce-
suiranja počinioca nasilja u porodici i nesankcionisanja izvršitelja na-

pada na LGBT populaciju, a reago-
vali smo i povodom neusvajanja
Zakona o jedinstvenom matičnom
broju. U našoj zemlji dijete dobija
identitet upisom u matične knjige
rođenih, što je osnov za uvođenje
u sva ostala ljudska i građanska
prava. Međutim, zbog uskostra -
načkih interesa političara i
neusva janja Zakona o JMBG, sva
djeca rođena nakon 12. februara

2013. godine, ostala su bez jedinstvenog matičnog broja, a u skladu sa
tim i bez prava da putuju i da se liječe. Ovakvo ponašanje parlamentaraca
dovelo je do spontanih protesta ispred zgrade Parlamentarne skupštine
BiH gdje je više hiljada građana od političara tražilo da odmah i
bezuslovno usvoje Zakon o JMBG. Predstavnici HPG podržali su proteste
i zahtjeve građana. 

TRENINZI 

Tokom 2013. godine HPG je vodio tri treninga za Centar za mlade
KVART iz Prijedora na teme: “Pisanje projekata i projektni ciklus”,
“Civilno društvo i aktivizam” i "Javno zalaganje i lobiranje". Cilj treninga
bio je obučiti mlade iz tri omladinske organizacije iz prijedorske regije
vještinama zagovaranja, online aktivizma i pisanja projektnih prijedloga. 

KONFERENCIJA UNITED MREŽE U ČEŠKOJ 

HPG je i 2013. godine učestvovao u godišnjoj konferenciji
UNITED mreže koja je, u periodu od 25. do 30. oktobra,
održana u češkom gradu Meljniku, pod sloganom "Wipe out
hate! - United in solidarity”. HPG je predstavljao Miodrag
Simić, koji je zajedno sa oko 100 ljudi iz cijele Evrope, aktivno
učestvovao u radionicama i debatama, ali i u protestnoj šetnji
organizovanoj kako bi se skrenula pažnja na učestale napade
na romska naselja u Češkoj. Naime, tokom konferencije do
učesnika je došla vijest da desničarske organizacije planiraju
napasti jedno romsko naselje. Učesnici su organizovali ad hoc
akciju u centru Praga, odnosno spontatne mirne proteste, a
iz mjesta gdje je bio predviđen napad stigla je informacija da
su lokalni Romi ustali protiv napadača i da je policija uhapsila
veliki broj napadača. Taj dan bio je dvostruka pobjeda za lju -
dska prava Roma u Českoj.

Inače, fokus konferencije bio je na jačanju desničarskih
populističkih organizacija širom Evrope i načinima na koje se
jačanju njihovog uticaja može suprotstaviti. 

PUBLIKACIJE U 2013.

ANALizA MEdijskiH sAdRžAjA 
U namjeri da istraže i analiziraju koju od uloga, i u kom obimu, bosansko-

hercegovački mediji najviše ostvaruju kada izvještavaju o marginalizovanim
grupama, Helsinški parlament građana Banja Luka i Fondacija CURE iz Sarajeva
su, u saradnji sa medijskim analitičarem Davorom Markom, sa Univerziteta u
Beogradu, izradili metodologiju za praćenje medijskog izvještavanja o margina -
lizovanim grupama u BiH i monitorisali 12 medija u BiH.

U publikaciji predstavljamo rezultate dvomjesečnog monitoringa, kao i
metodologiju koju i vi možete koristiti, prilagođavajući je svojim potrebama,
uzorku, obimu i ciljevima istraživanja. Ova metodologija, kao i svaka druga,
može biti unaprijeđena, ali naša namjera je bila da ponudimo set
indikatora/varijabli koji odgovaraju na ključna pitanja u vezi sa predstavlja -
njem marginalizovanih grupa u medijima i stvorimo mogućnost kontinuira-
nog praćenja i upoređivanja rezultata medijskog monitoringa u BiH. 

kuHAR zA MiR
Jedan od rezultata projekta i kreativnog rada mladih ljudi uključenih u

"Recepte za mir" je publikacija Kuhar za mir. 
U publikaciji smo predstavili recepte za mir inspirativnih naziva i sasto-

jaka: "Kolačići mira", "Mafini mira", "Kolač – pjesma", "Torta mladosti",
"Palačinke sa prelivom od ljubavi", "Ljubavna torta", "Kolač tolerancije",
"Torta komuni kacije", "Čorba jedinstva", itd. U projektu i kreiranju recepata
učestvovalo je više od 40 mladih iz Mrkonjić Grada, Bosanske Krupe, Sre-
brenice, Milića, Jajca, Sarajeva, Banja Luke i Bratunca.

zBoRNik RAdovA žENskE PoLitiČkE AkAdEMijE 
Zbornik radova je nastao na prvoj Ženskoj političkoj akademiji čiji pro-

gram je, sastavljen od tri modula, realizovan u periodu od februara 2012. do
marta 2013. godine. Žensku političku akademiju ustanovio je Helsinški par-
lament građana Banja Luka u okviru projekta Ženska strana politike s ciljem
osnaživanja mladih žena, članica političkih partija i organizacija civilnog
društva, da budu što vidljivije i uticajnije u javnom i političkom životu BiH,
što samo može doprinijeti daljnjem razvoju cjelokupnog našeg društva.U
Zborniku je predsta vljena većina radova (18) koje su nam predavači i pre-
davačice dostavili za potrebe predavanja na Ženskoj političkoj akademiji i ob-
javljivanja i izdavanja. Zbornik radova je dragocjeno teorijsko štivo koje će
koristiti ne samo budućim polaznicama Ženske političke akademije, nego i
široj zajednici. Akademija je i zamišljena kao prostor za povezivanja svijeta
akademije, nevladinog sektora i političkih partija, u kojem mlade žene i
muškarci izgrađuju svoje identitete i transformišu odnose u društvu na os-
novu koncepta rodne ravnopravnosti, promovisanja ljudskih prava i opšte
prihvaćenih društvenih vrijednosti. 

EDUKATIVNI PROGRAMI
U PONUDI

CIVILNO DRUŠTVO I LJUDSKA PRAVA

osnovni treninzi

Napredni treninzi/treninzi za profesionalne grupe

Naziv treninga teme

civilno društvo i aktivizam pojam civilnog društva, pojam nevladinih organizacija,
uloga, status i zakonski okvir u BiH, formiranje i regi -
strovanje nevladine organizacije, pojam aktivizma i sl...

Ljudska prava u mojoj
zajednici

ljudska prava, istorijat, pojam diskriminacije, mehanizmi za-
štite ljudskih prava, ugrožene grupe, modaliteti uticaja na
vlast radi zaštite ljudskih prava...

Ravnopravnost polova pojam pola i roda, pojam diskriminacije po osnovi pola,
rodni stereotipi i predrasude, seksualnost, položaj žena i
muškaraca u BiH društvu, zakonski okvir za ravnopravnost
polova u BiH...

Naziv treninga teme

Rodno osjetljive politike pojam rodne analiza, rodno osjetljive i rodno odgovorne
praktične politike...

izvještavanje o različitostima
u medijima

uloga medija u savremenom društvu, stereotipi i predra-
sude u medijima, društveno marginalizovane grupe i nji-
hovo prikazivanje u medijima, diskriminacija u medijima
(mogućnost fokusa na specifične teme)...

Rodno osjetljivo izvješta-
vanje u medijima 

uloga medija u savremenom društvu, portreti muškaraca i
žena u medijima, diskriminacija u medijima, zakonski okvir
za rad medija u BiH, rodna analiza medijskih sadržaja
(mogućnost fokusa na specifične teme)...

Razvoj volonterizma pojam volonterizma, načini za uključivanje i angažovanje
volontera u rad organizacije, zakonski okvir, razvoj volonte -
rske mreže ...



IZGRADNJA KAPACITETA ORGANIZACIJE

IZGRADNJA LIČNIH KAPACITETA

Naziv treninga teme

vođenje nevladine 

organizacije i obezbjeđivanje

sredstava za rad

pojam nevladine organizacije, zakonski okvir za djelovanje

nevladinih organizacija, struktura nevladine organizacije i

donošenje odluka, misija, vizija i programske aktivnosti nevla-

dinih organizacija, načini finansiranja nevladinih organizacija...

izrada strateškog plana Strateško planiranje i važnost planiranja, misija i vizija,

analiza problema, programsko planiranje, ciljevi i rezultati,

analiza unutrašnjih i vanjskih pretpostavki za realizaciju

plana, saveznici i protivnici...

izrada projektnih prijedloga Pojam projektnog prijedloga, analiza problema, ciljeva i

rezultata, matrica logičkog okvira, popunjavanje forme pro-

jektnog prijedloga, finansijski aspekt projekta i projektni

budžet, ugovor sa donatorima... 

osnove finansijskog vođenja

nevladinih organizacija

Specifičnosti rada nevladinih organizacija i zakonski okvir,

finansijske obaveze nevladinih organizacija prema državi i

prema donatorima, usklađivanje zahtjeva donatora i do-

maćih finansijskih institucija, organizovanje finansijskog

poslovanja u NVO

Naziv treninga teme

javno zagovaranje, vođenje
kampanje, lobiranje

Pojam javnog zagovaranja, planiranje akcije javnog zago-
varanja, ciljne grupe javnog zagovaranja, pojam kampanje,
pojam lobiranja...

odnosi s javnošću i 
predstavljanje u medijima

Pojam odnosa s javnošću, metodi komunikacije u odnosima s
javnošću, odnosi s medijima, kako postati vijest, načini 
komunikacije s medijima, saopštenje za javnost, press-konfer-
encija, specifičnosti tv i radio-nastupa...

Rješavanje sukoba, 
pregovaranje i nenasilna ko-
munikacija

Pojam sukoba, načini rješavanja sukoba, interesno zasnovano
rješavanje sukoba, pozicije i interesi u sukobu, mirenje i medi-
jacija, komunikacijske vještine – nenasilna komunikacija...

Pregovaranje Pojam pregovaranja, interesno zasnovano pregovaranje, pozi-
cije i interesi, prepreke pregovaranju i put do sporazuma, faze u
postupku pregovaranja, analiza opcija i utvrđivanje prijedloga...

facilitacija i donošenje od-
luka

Pojam facilitacije, donošenje odluka u grupi, komunikacijske
vještine, kompromis i konsenzus, put do konsenzusa, glasanje...

trening za trenere uz
mogućnost mentorisanog
programa

Principi obrazovanja odraslih, ciljevi obuke, planiranje i diza-
jniranje programa obuke, oblici i metode rada, vježbe i igre za
opuštanje i koncentraciju, obuka može uključiti i mentorisani
program odnosno vođenje prvih treninga uz savjetodavnu po-
dršku trenera - mentora... 



ORGANIZACIJSKA STRUKTURA HELSINŠKOG PARLAMENTA
GRAĐANA BANJA LUKA

skupština HPG Banja Luka

upravni odbor

izvršna direktorica/or

Sektor za izdavačku
djelatnost i odnose s

javnošću

koordinatori/ce projekata
Programsko područje: 

Stvaranje uslova za jače 
uključivanje mladih u javni život

Programski sektor
Rukovodilac/teljica

programa
sekretar/ica

koordinatori/ce projekata
Programsko područje: 

Jačanje civilnog društva i transformacija javne vlasti u
servis građana

koordinatori/ce projekata
Programsko područje: 

Programi za rodnu jednakost

finansijski sektor
Rukovodilac/teljica finan-

sija

Računovodstveni biro 

Asistenti projekata
volonteri



Finansije

PRiHodi i RAsHodi u 2012. GodiNi izNos u kM izNos u EuR

Neutrošena sredstva iz 2012. godine 184585.75 94377.20

ostatak neutrošenih sredstava iz 2012. godine 184585.75 94377.20

PRIHODI U 2013. GODINI

Donatorska sredstva 829208.13 423967.38

Prihod iz budžeta Grada 1200.00 613.55

Individualne donacije 10205.83 5218.16

Kamate 2.93 1.50

Pozitivne kursne razlike 0.01 0.01

Ostali nepomenuti prihodi 4.49 2.30

UKUPNI PRIHODI 840621.39 429802.89

RASPOLOŽIVA SREDSTVA U 2013. GODINI 1025207.14 524180.09

RASHODI U 2013. GODINI

Neto plate 100208.26 51235.67

Porezi i doprinosi na plate 65974.60 33732.28

Troskovi aktivnosti 333502.96 170517.36

UKUPNI RASHODI 499685.82 255485.30

OSTATAK NEUTROŠENIH SREDSTAVA U 2013. GODINI 525521.32 268694.78



osoblje Helsinškog parlamenta građana: 
Dragana Dardić

Aleksandar Žolja
Edin Vehabović

Svjetlana Marković
Vesna Stojanović
Željka Umićević

Jelena Babić
Mladen Protić

Jelena Despotović
Ivana Stanković

Članovi i članice upravnog odbora: 
Milkica Milojević

Goran Bubalo 
Jasmina Čaušević

Članovi i članice savjetodavnog odbora: 
Lidija Živanović

Srđan Puhalo
Gordana Katana

Vladimir Turjačanin 
Sandra Dukić
Siniša Marčić

volonteri i volonterke: 
Ivana Stanković

Miodrag Simić
Anja Mrđa

Nikolina Čeko
Nikolina Gavrić
Nikolina Kunić
Jelena Ružičić 

Jelena Mihajlović 
Dijana Majstorović 

Mirjana Ribić 
Milica Janjić 
Sanja Stakić 

Dragan Subotić
Marko Lakić

Slađana Koljančić 

donatori koji su podržavali naš rad u 2013.
godini: 

Evropska unija
Fondacija “Kvinna Till Kvinna” Švedska

Fondacija Instituta za otvoreno društvo - FOSI 
USAID

Ambasada USA u BiH
Grad Banja Luka

